
“Коми Республикаса Юралысь чинӧ бӧрйысьӧмъяс йылысь”

Коми Республикаса Оланпасӧ вежсьӧмъяс пыртӧм йылысь
Примитӧма Коми Республикаса

Каналан Сӧветӧн                                                 2016 вося косму тӧлысь 21 лунӧ
1 статья. Пыртны “Коми Республикаса Юралысь чинӧ бӧрйысьӧмъяс йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2012, 30 №, 692 ст.; 2013, 5 №, 109 ст.; 18 №, 370 ст.; 2014, 9 №, 106 ст.; 13 №, 192 ст.; 16 №, 291 ст.; 35 №, 722 ст.; 2016, 1 №, 3 ст.) татшӧм вежсьӧмъяс:

1. 2 статьяын:

1) 1 юкӧнса 2 пунктын “кодӧс пасйӧма” кывъяс бӧрын содтыны “гӧлӧсуйтан лун кежлӧ” кывъяс;

2) 3 юкӧнын “участвуйтны мукӧд бӧрйысян действиеын” кывъяс вежны “вӧчны мукӧд бӧрйысян вӧчӧмтор” кывъясӧн;

2. 7 статьяын:

1) 2 юкӧнын:

а) медводдза сёрникузяын “недыр кад овлӧм” кывъяс вежны “овлӧм (недыр кад овлӧм)” кывъясӧн, содтыны “либӧ кор гражданинлӧн эм открепительнӧй эскӧданпас” кывъяс;

б) мӧд сёрникузяын “мыйтакӧ кад овлан местасӧ” кывъяс вежны “овланінсӧ (недыр кад овланінсӧ)” кывъясӧн;

2) 3 юкӧнӧ содтыны татшӧм коймӧд абзац:
“Недыр кад овланінын бӧрйысьысьяс йылысь тӧдмӧгъяссӧ бӧрйысян комиссияӧ сетӧ организацияса юрнуӧдысь, кӧні бӧрйысьысь недыр кад олӧ.”;

3) содтыны татшӧм 121 юкӧн:
“ 121. Бӧрйысьысьӧс, кодӧс пасйӧма овланін серти лӧсялана бӧрйысян участок мутасын, позьӧ пыртны тайӧ бӧрйысян участокын бӧрйысьысьяс списокӧ ас гижӧм заявление подув вылын, кутшӧмӧс сетӧны участокса бӧрйысян комиссияӧ гӧлӧсуйтан (сы лыдын участокса бӧрйысян комиссиялӧн жырйын кадысь водз гӧлӧсуйтан) лунӧдз 3 лунысь оз сёрджык. Заявлениеӧ индӧны бӧрйысьысьлысь оланін инпас да овланін инпас. Та йылысь юӧрсӧ сетӧны, сы лыдын “Бӧрйысьӧмъяс” КАС-ӧн вӧдитчӧмӧн, бӧрйысьысьлӧн оланін серти участокса бӧрйысян комиссияӧ. Участокса бӧрйысян комиссия, коді босьтіс тайӧ юӧрсӧ, бӧрйысьысьяс списоклӧн лӧсялана визьын пасйӧ “Пыртӧма №-а бӧрйысян участокын бӧрйысьысьяс списокӧ” бӧрйысян участок номер индӧмӧн. Сэк, кор тайӧ юӧр воан кад кежлӧ бӧрйысьысьсӧ вӧлі нин киритӧма сылӧн оланін серти бӧрйысьысьяс списокысь сылы сетӧм открепительнӧй эскӧданпас подув вылын мӧд овланін серти бӧрйысьысьяс списокӧ сійӧс пыртӧм йылысь водзджык сетӧм заявление могмӧдӧм понда, та йылысь юӧрсӧ сійӧ жӧ пӧрадок серти сетӧны участокса бӧрйысян комиссияӧ, кытчӧ вайисны (сетісны) бӧрйысьысьлысь заявлениесӧ овланін серти бӧрйысьысьяс списокӧ сійӧс пыртӧм йылысь. Татшӧм юӧр лоӧ бӧрйысьысьӧс сылӧн овланін серти бӧрйысьысьяс списокысь киритӧм вылӧ подулӧн.”;

4) 13 юкӧнын:

а) медводдза сёрникузяӧ содтыны “а сідзжӧ сэк, кор бӧрйысьысьлы сетӧны открепительнӧй эскӧданпас” кывъяс;

б) коймӧд сёрникузяӧ содтыны “, а открепительнӧй эскӧданпас сетігӧн – открепительнӧй эскӧданпас сетысь комиссияӧ пырысьлӧн кырымпасӧн тайӧ кырымпас пуктан кадпассӧ индӧмӧн” кывъяс;

5) 14 юкӧнса нёльӧд абзацлӧн мӧд сёрникузяын “Торъя пасъяс” графаын” кывъяс вежны “лӧсялана визьын” кывъясӧн;

6) 16 юкӧнса коймӧд сёрникузяын “Торъя пасъяс” графаын” кывъяс вежны “лӧсялана визьын” кывъясӧн.

3. 9 статьяса 6 юкӧнын:

1) медводдза сёрникузяын “бӧрйысян бюллетеньяс” кывъяс бӧрын содтыны “, открепительнӧй эскӧданпасъяс” кывъяс;

2) мӧд сёрникузяын “бӧрйысян бюллетеньяссӧ” кывъяс бӧрын содтыны “, открепительнӧй эскӧданпасъяссӧ” кывъяс.

4. 16 статьяса 3 юкӧнӧ содтыны татшӧм абзац:
“Бӧрйысян бюллетеньын, гӧлӧсуйтан кывкӧртӧдъяс йылысь сёрнигижӧдын, бӧрйысьӧмъяслӧн бӧртасъяс йылысь сёрнигижӧдын вӧдитчӧны кансяма ютырлӧн тырвыйӧ нимӧн сэк, кор сійӧ артмӧ сизимысь оз унджык кывйысь. Сэк, кор кансяма ютырлӧн нимыс артмӧ сизимысь унджык кывйысь, а дженьдӧдӧм нимыс - сизимысь оз унджык кывйысь, бӧрйысян бюллетеньын, гӧлӧсуйтан кывкӧртӧдъяс йылысь сёрнигижӧдын, бӧрйысьӧмъяслӧн бӧртасъяс йылысь сёрнигижӧдын вӧдитчӧны кансяма ютырлӧн дженьдӧдӧм нимӧн. Сэк, кор кансяма ютырлӧн кыдзи тырвыйӧ, сідзи и дженьдӧдӧм нимыс артмӧ сизимысь унджык кывйысь, Коми Республикаса Юралысь чинӧ кандидат сетӧ Коми Республикаса бӧрйысян комиссияӧ Коми Республикаса Юралысь чинӧ кандидатӧс вӧзйысь кансяма ютырлӧн уполномочитӧм органкӧд сӧгласуйтӧм дженьыд (мый артмӧ сизимысь оз унджык кывйысь) ним, кутшӧмӧн вӧдитчӧны бӧрйысян бюллетеньын, гӧлӧсуйтан кывкӧртӧдъяс йылысь сёрнигижӧдын, бӧрйысьӧмъяслӧн бӧртасъяс йылысь сёрнигижӧдын. Та дырйи кансяма ютырлысь дженьыд нимсӧ лӧсьӧдӧны “Кансяма ютыръяс йылысь” Федеральнӧй оланпаслӧн 6 статьяӧн урчитӧм корӧмъясӧ кутчысьӧмӧн, да сӧмын сійӧ кывъясысь, кутшӧмъясысь артмӧ кансяма ютырлӧн нимыс, мый индӧма сылӧн подувпуктасын.”.

5. 17 статьяса 2 юкӧнын:

1) 1 пунктса медводдза сёрникузяӧ содтыны “, кутшӧмӧс эскӧдӧ кандидат” кывъяс;

2) 2, 3 да 5 пунктъясын “документ копияяс” кывъяс вежны “кандидатӧн эскӧдӧм документ копияяс” кывъясӧн;

3) содтыны татшӧм 51 пункт:
“51) сэк, кор кандидат вежліс овсӧ, либӧ нимсӧ, либӧ вичсӧ, - лӧсялана документ копияяс;”.

6. 18 статьяын:

1) 2 юкӧнын:

а) медводдза сёрникузяын “муниципальнӧй бӧрйысьӧмъяс вылын бӧрйӧм Коми Республикалӧн муниципальнӧй районъясса да кар кытшъясса юралысьяс” кывъяс кольны “муниципальнӧй бӧрйысьӧмъяс вылын бӧрйӧм Коми Республикалӧн муниципальнӧй районъясса да кар кытшъясса юралысьяс” кывъясӧн;

б) мӧд сёрникузяын “муниципальнӧй районъяслӧн да кар кытшъяслӧн муниципальнӧй юкӧнъясса” кывъяс вежны “муниципальнӧй районъясса да кар кытшъясса” кывъясӧн; 

2) 5 юкӧнын “муниципальнӧй юкӧнъясса” кывъяс киритны;

3) 6 юкӧнса медводдза сёрникузяӧ содтыны “помшуӧм примитан лунсянь” кывъяс;

4) 10 юкӧнӧ “индӧны” кыв бӧрын содтыны “гӧлӧсуйтан кадпас,” кывъяс;

5) 11 юкӧнӧ содтыны татшӧм сёрникузя: “Сэк, кор овмӧдчӧминын нотариусыс абу, кандидат вӧсна кырымасян листын кырымпассӧ эскӧдӧ меставывса асвеськӧдлан органлӧн чина морт, кодӧс уполномочитӧма пӧртны олӧмӧ нотариальнӧй вӧчӧмторъяс Россия Федерацияса оланпастэчас серти.”.

7. 19 статьяын:

1) 1 юкӧнса 6 пунктын:

а) “в” пунктулын “, а сідзжӧ вит во чӧжся оланін инпас йылысь тӧдмӧгъяс, мый лоӧ водзджык заявление гижан кадпаслы” кывъяс киритны;

б) “е” пунктулын “, а сідзжӧ Коми Республикаса канму чинъясын либӧ канму гражданскӧй служба чинъясын вит во чӧж ӧтув уджалӧм йылысь тӧдмӧгъяс, мый серти вӧзйӧны кандидатӧс Федерация Сӧветӧ пырысьлы уджмогъяс сетӧм вылӧ” кывъяс киритны;

в) содтыны татшӧм “з” пунктув:
“з) тӧдмӧгъяс, кутшӧмъяс эскӧдӧны, мый тайӧ мортыс лӧсялӧ Коми Республика мутасын пыр олӧм йылысь “Россия Федерацияса Федеральнӧй Собраниелӧн Федерация Сӧвет лӧсьӧдан пӧрадок йылысь” Федеральнӧй оланпаслӧн 2 статьяса 1 юкӧнӧн урчитӧм корӧмъяслы либӧ индӧм статьяса 3 юкӧнӧ пырысь корӧмъяслы;”;

2) 5 юкӧнын “сайтын” кыв вежны “официальнӧй сайтын” кывъясӧн;

8. 20 статьяса 9 юкӧнын:

1) мӧд сёрникузяӧ содтыны “, кырымпас лыд, кутшӧмъясӧс лыддьӧны артавтӧмӧн тайӧ статьяса 8 юкӧн серти, найӧс татшӧмъясӧн лыддян подувъяс индӧмӧн” кывъяс;

2) витӧд сёрникузяын “а сідзжӧ документ копияяс, мый вылӧ подуласьӧмӧн лӧсялана кырымпасъяссӧ лыддьӧма абу збыльӧн” кывъяс вежны “документ копияяс, мый вылӧ подуласьӧмӧн лӧсялана кырымпасъяссӧ лыддьӧма абу збыльӧн, а сідзжӧ кырымпасъяс артавтӧмӧн лыддян подувъяс папкалысь, кандидат вӧсна кырымасян листлысь номер индӧмӧн” кывъясӧн.

9. 24 статьяса 1 да 2 юкӧнъяс гижны тадзи:
“1. Федеральнӧй оланпас серти удж сетысьлы, медалысьӧс петкӧдлысьлы, воинскӧй часьтса командирлы, велӧдан организацияса администрациялы, кӧні уджалӧ, служитӧ, нуӧ альтернативнӧй гражданскӧй служба, военнӧй сборъяс, велӧдчӧ Коми Республикаса Юралысь чинӧ пасйӧм кандидат, Коми Республикаса Юралысь чинӧ кандидатӧс пасъян лунсянь Коми Республикаса Юралысь чинӧ бӧрйысьӧмъяслӧн бӧртасъяс официальнӧя йӧзӧдан лунӧдз Коми Республикаса Юралысь чинӧ пасйӧм кандидатлӧн заявление, рапорт серти быть колӧ мездыны сійӧс уджысь, службаысь, военнӧй сборъясысь, велӧдчан занятиеясысь кӧть кутшӧм лунӧ да кӧть кутшӧм кад вылӧ тайӧ кадколаст чӧжӧн.

2. Федеральнӧй оланпас серти Коми Республикаса Юралысь чинӧ бӧрйысьӧмъяс кадӧ Коми Республикаса Юралысь чинӧ пасйӧм кандидатӧс удж сетысь, медалысьӧс петкӧдлысь, велӧдан организацияса администрация водзмӧстчӧм серти оз вермы вештыны удж вылысь, служба вылысь, вӧтлыны велӧдан организацияысь либӧ сылӧн сӧгласиетӧг вуджӧдны мӧд удж вылӧ, сы лыдын мукӧд инӧ удж вылӧ, а сідзжӧ мӧдӧдны командировкаӧ, корны военнӧй служба вылӧ, военнӧй сборъяс вылӧ либӧ мӧдӧдны альтернативнӧй гражданскӧй служба вылӧ.”.

10. 25 статьяса 1 юкӧнын:

1) медводдза сёрникузяын “1200” лыдпас вежны “600” лыдпасӧн;

2) мӧд сёрникузяын “3 лунӧн” кывъяс вежны “5 лунӧн” кывъясӧн.

11. 29 статьяын:

1) 1 юкӧнса медводдза сёрникузяын “йӧзӧс юӧртан средствояс лэдзысь организацияяс,” кывъяс бӧрын содтыны “сетевӧй изданиеяслӧн редакцияяс,” кывъяс;

2) 3 да 4 юкӧнъяс гижны тадзи:
“3. Йӧзӧс юӧртан средствояс лэдзысь организацияяслӧн, сетевӧй издание редакцияяслӧн бӧрйысьысьясӧс юӧртӧм серти уджыс вӧчсьӧ ас вӧляысь, мый збыльмӧдсьӧ федеральнӧй оланпасъяс серти. Йӧзӧс юӧртан средствояс лэдзысь организацияяс, сетевӧй изданиеяслӧн редакцияяс вермӧны тайӧ статьяса 2 юкӧн серти публикуйтны (йӧзӧдны) Коми Республикаса Юралысь чинӧ кандидатъяскӧд интервью, петкӧдлыны йӧзлы (эфирын) Коми Республикаса Юралысь чинӧ кандидатъяс йылысь мукӧд сообщение да материал, Коми Республикаса Юралысь чинӧ кандидатъяслӧн участвуйтӧмӧн передачаяс. Телерадиовещание организацияяс, электроннӧй сетевӧй изданиеяслӧн редакцияяс вермӧны сідзжӧ тайӧ статьяса 2 юкӧн подув вылын котыртны ӧтувъя мероприятиеяс Коми Республикаса Юралысь чинӧ кандидатъяслӧн участвуйтӧмӧн да найӧс транслируйтны (йӧзӧдны) телерадиовещание организацияяслӧн, электроннӧй сетевӧй изданиеяслӧн каналъясын.

4. Юӧртан телепрограммаясын да радиопрограммаясын, периодическӧй печатнӧй изданиеясса йӧзӧданторъясын либӧ сетевӧй издание петасъясын, либӧ выльмӧдӧмъясын бӧрйысьӧмводзвывса мероприятиеяс нуӧдӧм йылысь сообщениеяссӧ колӧ сетны сӧмын торъя юӧртан блокъясӧн, гӧгӧрвоӧдӧмъястӧг. Татшӧм юӧртан блокъясысь Коми Республикаса Юралысь чинӧ кандидатъяс оз мынтысьны. Наын оз позь сетны ыджыдджык тӧдчанлун кӧть кутшӧм Коми Республикаса Юралысь чинӧ кандидатлы, оз позь увтыртны (чинтыны инӧдъяссӧ), сы лыдын налысь бӧрйысьӧмводзвывса удж петкӧдлан кад серти, печатнӧй площадь ыджда серти, кутшӧмъясӧс урчитӧны татшӧм сообщениеяслы.”;

3) 5 юкӧнын “кодъяс участвуйтісны” кывъяс вежны “сетевӧй изданиеяслӧн редакцияясса чина мортӧс, кодъяс участвуйтӧны (участвуйтісны)” кывъясӧн.

12. 31 статьяын:

1) статья нимын “да газет-журналъяс” кывъяс вежны “, периодическӧй печатнӧй изданиеяс да сетевӧй изданиеяс” кывъясӧн;

2) 1 юкӧнын “газет-журнал редакцияяс” кывъяс дорӧ содтыны “, сетевӧй изданиеяслӧн редакцияяс” кывъяс;

3) 2 юкӧн гижны тадзи:
“2. Федеральнӧй оланпас серти дінмуса канму (Коми Республикаса) да муниципальнӧй телерадиовещание организацияяс, дінмуса канму (Коми Республикаса) да муниципальнӧй периодическӧй печатнӧй изданиеяс лыддьӧгсӧ йӧзӧдӧ Коми Республикаса бӧрйысян комиссия олӧмӧ пӧртысь власьт органлӧн представление серти, кодӧс уполномочитӧма йӧзӧс юӧртан средствояс пасъян удж вылӧ, Коми Республикаса Юралысь чинӧ бӧрйысьӧмъяс индӧм йылысь помшуӧм официальнӧя йӧзӧдан (публикуйтан) лун бӧрын дас витӧд лунысь оз сёрджык.”;

4) 3 юкӧнса медводдза сёрникузяын “витӧд” кыв вежны “дасӧд” кывйӧн;

5) содтыны татшӧм 31 да 32 юкӧнъяс:
“31. Коми Республикаса олӧмӧ пӧртысь власьт орган, кодӧс уполномочитӧма печать да юӧр сетан юкӧнын канму политика збыльмӧдӧм вылӧ, Коми Республикаса Юралысь чинӧ бӧрйысьӧмъяс индӧм йылысь помшуӧм официальнӧя йӧзӧдан (публикуйтан) лун бӧрын витӧд лунысь оз сёрджык сетӧ федеральнӧй олӧмӧ пӧртысь власьт органлӧн мутас органӧ, кодӧс уполномочитӧма йӧзӧс юӧртан средствояс пасъян удж збыльмӧдӧм вылӧ, телерадиовещание организацияяс да периодическӧй печатнӧй изданиеяс список, кодъяслӧн учредитысьясӧн (ӧтвылысь учредитысьясӧн) либӧ кодъяслысь редакцияяссӧ учредитысьясӧн (ӧтвылысь учредитысьясӧн) Коми Республикаса Юралысь чинӧ бӧрйысьӧмъяс индӧм йылысь помшуӧм официальнӧя йӧзӧдан (публикуйтан) лун кежлӧ лоӧны Коми Республикаса канму органъяс да организацияяс, да (либӧ) кодъяслы Коми Республикаса Юралысь чинӧ бӧрйысьӧмъяс индӧм йылысь помшуӧм официальнӧя йӧзӧдан (публикуйтан) лун водзын мунысь во чӧжӧн сетісны налӧн удж вылӧ Коми Республикаса республиканскӧй сьӧмкудйысь сьӧмкуд ассигнование (сы лыдын субсидияясӧн) татшӧм ассигнование сикас йылысь да ыджда йылысь тӧдмӧгъяс индӧмӧн, да (либӧ) кодъяслӧн уставнӧй (складочнӧй) капиталын Коми Республикаса Юралысь чинӧ бӧрйысьӧмъяс индӧм йылысь помшуӧм официальнӧя йӧзӧдан (публикуйтан) лун кежлӧ эм Коми Республикалӧн, Россия Федерацияса субъектъяслӧн пай (вклад).

32. Коми Республикаын меставывса асвеськӧдлан орган Коми Республикаса Юралысь чинӧ бӧрйысьӧмъяс индӧм йылысь помшуӧм официальнӧя йӧзӧдан (публикуйтан) лун бӧрын витӧд лунысь оз сёрджык сетӧ федеральнӧй олӧмӧ пӧртысь власьт органлӧн мутас органӧ, кодӧс уполномочитӧма йӧзӧс юӧртан средствояс пасъян удж збыльмӧдӧм вылӧ, телерадиовещание организацияяс да периодическӧй печатнӧй изданиеяс список, кодъяс веськалӧны Федеральнӧй оланпаслӧн 47 статьяса 3 пункт вын улӧ, телерадиовещание организацияяс да периодическӧй печатнӧй изданиеяс серти, кодъяслы Коми Республикаса Юралысь чинӧ бӧрйысьӧмъяс индӧм йылысь помшуӧм официальнӧя йӧзӧдан (публикуйтан) лун водзын мунысь во чӧжӧн сетісны налӧн удж вылӧ меставывса сьӧмкудйысь сьӧмкуд ассигнование (сы лыдын субсидияясӧн), татшӧм ассигнование сикассӧ да ыдждасӧ индӧмӧн.”;

6) 4 юкӧн гижны тадзи:
“4. Федеральнӧй оланпас серти организацияяслы, кодъяс лэдзӧны йӧзӧс юӧртан средствояс, сетевӧй изданиеяслӧн редакцияяслы эмбур сикас вылӧ видзӧдтӧг быть колӧ торйӧн артавны эфир кадлысь да печатнӧй площадьлысь ыдждасӧ да донсӧ, кутшӧмъясӧс сетӧны бӧрйысьӧмводзвывса агитация нуӧдӧм вылӧ, агитация материалъяс сетевӧй изданиеясын йӧзӧдан услугаяслысь ыдждасӧ да донсӧ татшӧм учёт формаяс серти, кутшӧмъясӧс урчитӧма Коми Республикаса бӧрйысян комиссияӧн, да сетны татшӧм учётлысь мыччӧдъяссӧ Коми Республикаса бӧрйысян комиссияӧ гӧлӧсуйтан лунсянь 10 лунысь оз сёрджык.”;

7) содтыны татшӧм 5 юкӧн:
“5. Йӧзӧс юӧртан средствояс лэдзысь организацияяслы, сетевӧй изданиеяслӧн редакцияяслы быть колӧ видзӧны эфир кад да печатнӧй площадь дон босьттӧг да дон босьтӧмӧн сетӧм йылысь, сетевӧй изданиеясын агитация материалъяс йӧзӧдан услугаяс сетӧм йылысь тайӧ статьяса 4 юкӧнын, тайӧ Оланпаслӧн 36 статьяса 6 юкӧнын, 37 статьяса 9 юкӧнын, 38 статьяса 10 юкӧнын, 39 статьяса 8 да 9 юкӧнъясын, 391 статьяса 2 юкӧнын индӧм документъяссӧ гӧлӧсуйтан лун бӧрын 3 воысь оз этшаджык.”.

13. 33 статьяын:

1) 4 юкӧнын “йӧзӧс юӧртан средствояс лэдзысь организацияясӧс петкӧдлысьяс” кывъяс бӧрын содтыны “да сетевӧй изданиеяслӧн редакцияясӧс петкӧдлысьяс” кывъяс;

2) 5 юкӧнӧ содтыны татшӧм сёрникузя: “Индӧм тӧдмӧгъяскӧд ӧттшӧтш Коми Республикаса бӧрйысян комиссияӧ колӧ сетны сідзжӧ тӧдмӧгъяс, кутшӧмъясӧ пырӧ организация ним, юридическӧй инпас да вот мынтысьлӧн пас (асшӧр уджалысьлӧн ов, ним, вич, Россия Федерацияса субъект, район, кар, мукӧд олан пункт ним, кӧні сійӧ олӧ).”.

14. 34 статьяын:

1) 1 да 2 юкӧнъяс гижны тадзи:
“1. Коми Республикаса Юралысь чинӧ кандидатлы агитация кадколаст заводитчӧ баллотируйтчыны сӧгласие йылысь заявление Коми Республикаса бӧрйысян комиссияӧ сыӧн сетан лунсянь. Агитация кадколастыс помасьӧ гӧлӧсуйтан лун водзын лунся ноль часын меставывса кад серти.

2. Телерадиовещание организацияяслӧн каналъясын, периодическӧй печатнӧй изданиеясын да сетевӧй изданиеясын бӧрйысьӧмводзвывса агитация нуӧдсьӧ кадколастӧ, кутшӧм заводитчӧ гӧлӧсуйтан лунӧдз 28 лунӧн водзджык да помасьӧ гӧлӧсуйтан лун водзын лунся ноль часын меставывса кад серти.”;

2) 4 юкӧн гижны тадзи:
“4. Агитация нуӧдан печатнӧй материалъяссӧ (листовкаяссӧ, плакатъяссӧ да мукӧд материалсӧ), кутшӧмъясӧс водзджык вӧчӧма Федеральнӧй оланпас серти да меститӧма оланпасӧн урчитӧм пӧрадок серти торъя инъясын, мый индӧма Федеральнӧй оланпаслӧн 54 статьяса 7 пунктын, рекламнӧй конструкцияяс вылын либӧ мукӧд зумыда сулалысь объектъяс вылын Федеральнӧй оланпаслӧн 54 статьяса 8 да 10 пунктъяс серти, позьӧ кольны гӧлӧсуйтан лунӧ асланыс инъясын.”;

3) 5 юкӧнын “меставывса кад серти ноль часын выль пӧв гӧлӧсуйтан лунӧдз ӧти сутки водзвыв” кывъяс вежны “тайӧ статьяса 2 юкӧн серти” кывъясӧн.

15. 35 статьяӧ содтыны татшӧм 7 юкӧн:
“7. Коми Республикаса Юралысь чинӧ кандидатъяс сёрнитчӧм подув вылын вермӧны босьтны кӧртымӧ зданиеяс да жыръяс, кутшӧмъясӧс кутӧны киын граждана да организацияяс эмбур сикас вылӧ видзӧдтӧг, йӧзлы восьса агитация мероприятиеяс нуӧдӧм могысь.”.

16. 37 статьяын:

1) 8 юкӧнӧ содтыны “, ӧткодь условиеяс вылын” кывъяс;

2) 11 юкӧнын “Россия Федерацияса Сберегательнӧй банклӧн” кывъяс вежны “Россияса Сбербанк” йӧзлы восьса акционер котырлӧн” кывъясӧн.

17. 38 статьяын:

1) содтыны татшӧм 11 юкӧн:
“11. Дон босьттӧг эфир кад сетсьӧ дискуссияяс, “гӧгрӧс пызанъяс” да мукӧд ӧтувъя агитация мероприятиеяс нуӧдӧм вылӧ (водзӧ – ӧтувъя агитация мероприятиеяс) да Коми Республикаса Юралысь чинӧ пасйӧм кандидатъяслысь бӧрйысьӧмводзвывса агитация материалъяс йӧзӧдӧм вылӧ.”;

2) 4 юкӧнса медводдза сёрникузяын “нёльысь коймӧд юкӧнсӧ” кывъяс вежны “джынсӧ” кывйӧн, “ӧтувъя дискуссияяс, “гӧгрӧс пызанъяс” да мукӧд” кывъяс киритны;

3) 5 юкӧнса мӧд абзацлӧн мӧд сёрникузяын “Коми Республикаса бӧрйысян комиссиялӧн сайтын” кывъяс вежны “Коми Республикаса бӧрйысян комиссиялӧн официальнӧй сайтын” кывъясӧн;

4) 6 – 8 юкӧнъяс гижны тадзи:
“6. Коми Республикаса Юралысь чинӧ пасйӧм кандидатъяслы быть колӧ участвуйтны ӧтувъя агитация мероприятиеясын.

7. Ӧтувъя агитация мероприятиеясын Коми Республикаса Юралысь чинӧ пасйӧм кандидатъяс участвуйтӧны асьныс, федеральнӧй оланпасӧн урчитӧм случайяс кындзи.

8. Сэк, кор Коми Республикаса Юралысь чинӧ пасйӧм кандидат оз вӧч тайӧ статьялӧн 6 юкӧнса корӧмъясӧ, Коми Республикаса Юралысь чинӧ пасйӧм кандидатлы ӧтувъя агитация мероприятиеын участвуйтӧм могысь сетӧм эфир кадлысь пайсӧ юклӧны тайӧ ӧтувъя агитация мероприятиеса мукӧд участник костын, сы лыдын сэк, кор тайӧ мероприятиеын вермӧ участвуйтны сӧмын ӧти участник, федеральнӧй оланпасӧн урчитӧм случайяс кындзи.”;

5) 9 юкӧнын “бӧрйысьӧмводзвывса агитация нуӧдӧм вылӧ” кывъяс вежны “агитация материалъяс йӧзӧдӧм вылӧ” кывъясӧн.

18. 39 статьяын:

1) 7 юкӧнӧ содтыны “, ӧткодь условиеяс вылын” кывъяс;

2) 11 юкӧнын “Россия Федерацияса Сберегательнӧй банклӧн” кывъяс вежны “Россияса Сбербанк” йӧзлы восьса акционер котырлӧн” кывъясӧн.

19. Содтыны татшӧм 391 статья:
“391 статья. Агитация материалъяс сетевӧй изданиеясын йӧзӧдан услугаяс сетан условиеяс
1. Сетевӧй изданиеяслӧн редакцияяс сетӧны Коми Республикаса Юралысь чинӧ кандидатъяслы агитация материалъяс йӧзӧдӧм серти услугаяс Федеральнӧй оланпас, тайӧ Оланпас серти.

2. Сетевӧй изданиеясын агитация материалъяс йӧзӧдӧм серти услугаяссӧ сетӧны сёрнитчӧм серти, кутшӧмӧс гижӧмӧн кырымавсьӧ сетевӧй изданиелӧн редакция да Коми Республикаса Юралысь чинӧ кандидат костын индӧм услугаяс сеттӧдз.”.

20. 40 статьяын:

1) 2 юкӧнӧ содтыны татшӧм абзац:
“Коми Республикаса Юралысь чинӧ бӧрйысьӧмъяс дасьтӧм да нуӧдӧм вылӧ сетӧм Коми Республикаса республиканскӧй сьӧмкудйысь сьӧмсӧ юклӧны мутас да участокса бӧрйысян комиссияяс костын Коми Республикаса бӧрйысян комиссияӧн урчитӧм кадколастъясӧ сьӧмкуд оланпастэчас серти.”;

2) 4 юкӧнса мӧд сёрникузяын “, а налӧн абутӧмлун дырйи – Россия Федерацияса Сберегательнӧй банклӧн филиалъясын” кывъяс вежны “а сэк, кор найӧ абуӧсь олан пунктын, кӧні меститчӧ бӧрйысян комиссия, - “Россияса Сбербанк” йӧзлы восьса акционер котырлӧн филиалъясын” кывъясӧн;

3) 8 юкӧнса медводдза сёрникузяын “торъя пасъяс (маркаяс),” кывъяс вежны “открепительнӧй эскӧданпасъяс, торъя пасъяс (маркаяс), юӧртан материалъяс, кутшӧмъясӧс меститӧны бӧрйысян комиссия жыръясын да гӧлӧсуйтан жыръясын, бӧрйысян комиссиялысь бӧрйысян документация, мукӧд ыстантор ваян услугаяс,” кывъясӧн.

21. 43 статьяын:

1) 2 юкӧнса медводдза абзацын “Россия Федерацияса Сберегательнӧй банклӧн” кывъяс вежны “Россияса Сбербанк” йӧзлы восьса акционер котырлӧн” кывъясӧн;

2) содтыны татшӧм 5 да 6 юкӧнъяс:
“5. Тайӧ Оланпасын индӧм да сыӧн урчитӧм пӧрадок серти оформитӧм документъяс сетӧм бӧрын “Россияса Сбербанк” йӧзлы восьса акционер котырлӧн филиаллы дзик пыр колӧ восьтыны Коми Республикаса Юралысь чинӧ кандидатлы торъя бӧрйысян тшӧт. Тшӧт восьтӧмысь да тшӧт серти операцияяс нуӧдӧмысь донсӧ оз босьтны. Тшӧт вылын сьӧмӧн вӧдитчӧмысь прӧчентъяссӧ оз содтыны да оз мынтыны. Став сьӧмсӧ вуджӧдӧны тшӧт вылӧ Россия Федерацияса валютаын.

6. Коми Республикаса Юралысь чинӧ кандидатлысь торъя бӧрйысян тшӧтсӧ восьтӧны торъя бӧрйысян тшӧт восьтӧм вылӧ разрешение, кутшӧмӧс сетӧ Коми Республикаса бӧрйысян комиссия, кӧні индӧны “Россияса Сбербанк” йӧзлы восьса акционер котырса филиаллӧн, нимсӧ да реквизитъяссӧ, кырымпас образецъяса карточка (гижӧны “Россияса Сбербанк” йӧзлы восьса акционер котырса филиаллӧн корӧмъяс серти), а сідзжӧ Россия Федерацияса гражданинлысь паспорт либӧ сійӧс вежысь документ сетӧм бӧрын. Коми Республикаса Юралысь чинӧ кандидатлӧн тшӧктӧм серти сылысь торъя бӧрйысян тшӧтсӧ вермӧ восьтыны тайӧ Оланпасӧн урчитӧм пӧрадок серти финансӧвӧй юалӧмъяс серти сыӧн индӧм уполномочитӧм петкӧдлысь. Та дырйи Коми Республикаса Юралысь чинӧ кандидатлӧн финансӧвӧй юалӧмъяс серти уполномочитӧм петкӧдлысь сетӧ Коми Республикаса бӧрйысян комиссияӧн сетӧм разрешение торъя бӧрйысян тшӧт восьтӧм вылӧ, кӧні индӧны “Россияса Сбербанк” йӧзлы восьса акционер котырлӧн филиаллысь нимсӧ да реквизитъяссӧ, Коми Республикаса Юралысь чинӧ лӧсялана кандидатлӧн финансӧвӧй юалӧмъяс серти уполномочитӧм петкӧдлысьӧс пасйӧм йылысь Коми Республикаса бӧрйысян комиссиялысь помшуӧм, финансӧвӧй юалӧмъяс серти уполномочитӧм петкӧдлысь вылӧ нотариальнӧя эскӧдӧм эсканпас, кытчӧ пырӧны тайӧ Оланпаслӧн 26 статьяса 4 юкӧнлӧн 1 пунктын лыддьӧдлӧм тӧдмӧгъяс, кырымпас образецъяса карточка (гижӧны “Россияса Сбербанк” йӧзлы восьса акционер котырса филиаллӧн корӧмъяс серти), а сідзжӧ Россия Федерацияса гражданинлысь паспорт либӧ сійӧс вежысь документ.”.

22. 46 статьяын:

1) 7 юкӧнын “Россия Федерацияса Сберегательнӧй банклӧн” кывъяс вежны “Россияса Сбербанк” йӧзлы восьса акционер котырлӧн” кывъясӧн;

2) 81 юкӧнса медводдза абзацын “сайтын” кыв вежны “официальнӧй сайтын” кывъясӧн;

3) 11 юкӧнса мӧд сёрникузяын “Россия Федерацияса Сберегательнӧй банклӧн” кывъяс вежны “Россияса Сбербанк” йӧзлы восьса акционер котырлӧн” кывъясӧн.

23. 48 статьяӧ содтыны татшӧм 11 юкӧн:
“11. Гӧлӧсуйтан жыр оборудуйтӧм дырйи колӧ могмӧдны Россия Федерацияса оланпастэчасӧн урчитӧм условиеяс, медым вермытӧм бӧрйысьысьяс вермисны мытшӧдтӧг вӧдитчыны тайӧ жырйӧн да гӧлӧсуйтны сыын. Гӧлӧсуйтӧмсӧ нуӧдігӧн татшӧм йӧзлы сетӧны отсӧг, медым найӧ збыльмӧдісны активнӧй бӧрйысян инӧдсӧ Федеральнӧй оланпасӧн, мукӧд федеральнӧй оланпасӧн урчитӧм корӧмъясӧ кутчысьӧмӧн.”.

24. Содтыны татшӧм 491 статья:
“ 491 статья. Открепительнӧй эскӧданпас
1. Коми Республикаса Юралысь чинӧ бӧрйысьӧмъяс дырйи открепительнӧй эскӧданпасъяс серти гӧлӧсуйтӧмсӧ нуӧдӧны сэк, кор ӧтлаасьӧ Коми Республикаса Юралысь чинӧ бӧрйысян лун да федеральнӧй канму власьт органъясӧ бӧрйысян лункӧд, кутшӧмъяс дырйи оланпасӧн урчитӧма гӧлӧсуйтны открепительнӧй эскӧданпас серти.

2. Бӧрйысьысь, коді гӧлӧсуйтан лунӧ оз вермы воны сійӧ бӧрйысян участокса гӧлӧсуйтан жырйӧ, кытчӧ сійӧс пыртӧма бӧрйысьысьяс списокӧ, вермӧ босьтны лӧсялана мутас бӧрйысян комиссияын либӧ участокса бӧрйысян комиссияын открепительнӧй эскӧданпас да участвуйтны гӧлӧсуйтӧмын сійӧ бӧрйысян участокын, кӧні сійӧ лоас гӧлӧсуйтан лунӧ.

Открепительнӧй эскӧданпасъяссӧ сетӧны “Россия Федерацияса Федеральнӧй Собраниелӧн Каналан Думаӧ депутатъясӧс бӧрйӧм йылысь” Федеральнӧй оланпасӧн, “Россия Федерацияса Президентӧс бӧрйӧм йылысь” Федеральнӧй оланпасӧн урчитӧм кадколастӧ лӧсялӧмӧн.

Коми Республикаса бӧрйысян комиссияӧн Коми Республикаса Юралысьӧс бӧрйигӧн выль пӧв гӧлӧсуйтӧмсӧ индан лунсянь выль пӧв гӧлӧсуйтан лун водзса лунӧдз кадколастӧ открепительнӧй эскӧданпасъяссӧ сетӧны участокса бӧрйысян комиссияяс.

3. Открепительнӧй эскӧданпасъясыс лоӧны стӧч отчётносьта документъясӧн да налӧн эм Коми Республика став мутасын ӧтувъя нумерация. Открепительнӧй эскӧданпаслӧн эм косялана талон, да сійӧс дасьтӧны Федеральнӧй оланпас дорӧ 3 содтӧдын индӧм форма серти. Открепительнӧй эскӧданпаслысь текст, открепительнӧй эскӧданпас лыд, открепительнӧй эскӧданпасъяс сетан реестрлысь форма, а сідзжӧ найӧс дасьтігӧн ылӧгӧн вежӧмысь открепительнӧй эскӧданпасъяс доръянног вынсьӧдсьӧ Коми Республикаса бӧрйысян комиссияӧн гӧлӧсуйтан лунӧдз 60 лунысь оз сёрджык.

4. Медым видзны открепительнӧй эскӧданпасъяссӧ ылӧгӧн вежӧмысь, найӧс дасьтігӧн вӧдитчӧны водянӧй паса бумагаӧн да (либӧ) типография отсӧгӧн микрошрифтӧн гижӧмӧн да (либӧ) видзан сеткаӧн да (либӧ) мукӧд доръян торъя элементӧн.
5. Открепительнӧй эскӧданпасъяссӧ ӧтув ньӧбӧ Коми Республикаса бӧрйысян комиссия сылӧн помшуӧм подув вылын.
6. Открепительнӧй эскӧданпассӧ сетӧ лӧсялана бӧрйысян комиссия бӧрйысьысьлӧн гижӧда заявление подув вылын, кытчӧ индӧма сылы открепительнӧй эскӧданпас сетан помкасӧ. Открепительнӧй эскӧданпассӧ сетӧны бӧрйысьысьлы веськыда киас либӧ сійӧс петкӧдлысьлы нотариальнӧя эскӧдӧм эсканпас подув вылын. Эсканпассӧ вермас эскӧдны сідзжӧ бурдӧдан да висьӧмъясысь ӧлӧдан стационарнӧй учреждениеса администрация (кор бӧрйысьысь бурдӧдчӧ сійӧ учреждениеын), учреждениелӧн администрация, кӧні видзӧны стража улын мыжаӧн чайтӧмъясӧс да мыждӧмаясӧс (кор бӧрйысьысьӧс видзӧны мыжаӧн чайтӧмъяс да мыждӧмаяс туйын сійӧ учреждениеын).
7. Открепительнӧй эскӧданпас сетысь веськӧдлысь, веськӧдлысьӧс вежысь, секретар либӧ бӧрйысян комиссияӧ вына гӧлӧс инӧда мӧд пырысь гижӧ сэтчӧ бӧрйысьысьлысь овсӧ, нимсӧ да вичсӧ, паспорт либӧ гражданинлысь паспорт вежысь документ серия да номер, бӧрйысян участоклысь номер, кӧні бӧрйысьысьӧс пыртӧма бӧрйысьысьяс списокӧ, участокса бӧрйысян комиссиялысь инпас, муниципальнӧй юкӧнлысь ним, открепительнӧй эскӧданпас сетысь бӧрйысян комиссиялысь ним. Бӧрйысьысь, бӧрйысян участок йылысь да лӧсялана бӧрйысян комиссия йылысь индӧм тӧдмӧгъяссӧ сідзжӧ пыртӧны открепительнӧй эскӧданпаслӧн косялана талонӧ. Открепительнӧй эскӧданпас сетысь веськӧдлысь, веськӧдлысьӧс вежысь, секретар либӧ бӧрйысян комиссияӧ вына гӧлӧс инӧда мӧд пырысь гижӧ открепительнӧй эскӧданпасын да косялана талонын ассьыс овсӧ да инициалъяссӧ, открепительнӧй эскӧданпас сетан кадпассӧ, кырымасьӧ да пуктӧ лӧсялана бӧрйысян комиссиялысь печать.
8. Открепительнӧй эскӧданпас босьтігӧн (выль пӧв гӧлӧсуйтӧм нуӧдігӧн — открепительнӧй эскӧданпас косялана талонтӧг) бӧрйысьысь открепительнӧй эскӧданпасъяс сетан реестрлӧн лӧсялана графаясын (мутас бӧрйысян комиссияын) либӧ бӧрйысьысьяс списокын (участокса бӧрйысян комиссияын) индӧ ассьыс паспорт либӧ гражданинлысь паспорт вежысь документ серия да номер да кырымасьӧ. Открепительнӧй эскӧданпасъяс сетан реестрын быть колӧ индыны бӧрйысьысьлысь оланін инпассӧ. Открепительнӧй эскӧданпас (выль пӧв гӧлӧсуйтӧм нуӧдігӧн — открепительнӧй эскӧданпас косялана талонтӧг) эсканпас подув вылын  бӧрйысьысьӧс петкӧдлысьӧн босьтігӧн открепительнӧй эскӧданпасъяс сетан реестрлӧн либӧ бӧрйысьысьяс списоклӧн лӧсялана графаясын индӧны бӧрйысьысьлӧн паспорт либӧ гражданинлысь паспорт вежысь документ серия да номер, та дырйи бӧрйысьысьӧс петкӧдлысь индӧ ассьыс ов, ним да вич, паспорт либӧ гражданинлысь паспорт вежысь документ серия да номер, да кырымасьӧ. Та бӧрын бӧрйысьысьӧс петкӧдлысьлысь эсканпассӧ босьтӧны да пуктӧны открепительнӧй эскӧданпасъяс сетан реестр дорӧ, бӧрйысьысьяс список дорӧ лӧсялӧмӧн.

9. Веськӧдлысь, веськӧдлысьӧс вежысь, секретар либӧ мутас бӧрйысян комиссияӧ вына гӧлӧс инӧда мӧд пырысь, коді сетіс бӧрйысьысьлы открепительнӧй эскӧданпас, открепительнӧй эскӧданпасъяс сетан реестрса лӧсялана графаясын индӧ сетӧм открепительнӧй эскӧданпаслысь номер да кырымасьӧ.

Мутас бӧрйысян комиссия гӧлӧсуйтан лунӧдз мӧдӧдӧ участокса бӧрйысян комиссияясӧ бӧрйысьысьяс списоклӧн медводдза экземпляркӧд ӧттшӧтш открепительнӧй эскӧданпасъяс сетан реестрысь эскӧдӧм выпискаяс, кӧні индӧма открепительнӧй эскӧданпасъяс босьтысь бӧрйысьысьяс йылысь тӧдмӧгъяс, кодъясӧс пасйӧма лӧсялана бӧрйысян участокъяс мутасъясын. Лӧсялана выписка подув вылын участокса бӧрйысян комиссияӧ пырысь бӧрйысьысьяс списокын лӧсялана графаын пасйӧ “Босьтіс мутас бӧрйысян комиссияын №-а открепительнӧй эскӧданпас” сетӧм открепительнӧй эскӧданпаслысь номерсӧ индӧмӧн да кырымасьӧ.

10. Открепительнӧй эскӧданпас бӧрйысьысьлы сетігӧн участокса бӧрйысян комиссияын веськӧдлысь, веськӧдлысьӧс вежысь, секретар либӧ участокса бӧрйысян комиссияӧ вына гӧлӧс инӧда мӧд пырысь, коді сетіс бӧрйысьысьлы открепительнӧй эскӧданпас, бӧрйысьысьяс списокын лӧсялана графаын пасйӧ “Босьтіс мутас бӧрйысян комиссияын №-а открепительнӧй эскӧданпас” открепительнӧй эскӧданпаслысь номерсӧ индӧмӧн да кырымасьӧ.

11. Участокса бӧрйысян комиссия киритӧ бӧрйысьысьӧс, кодлы сетӧма открепительнӧй эскӧданпас (сы лыдын эсканпас подув вылын сылӧн петкӧдлысь пыр), лӧсялана бӧрйысян участок вылын бӧрйысьысьяс списокысь да сійӧс оз босьтны тӧд вылӧ пасйӧм бӧрйысьысьяс лыдын участокса бӧрйысян комиссиялӧн гӧлӧсуйтан кывкӧртӧдъяс йылысь сёрнигижӧд лӧсьӧдӧм дырйи.

12. Открепительнӧй эскӧданпассӧ выль пӧв оз сетны. Открепительнӧй эскӧданпас воштӧм дырйи сылысь дубликатсӧ оз сетны.

13. Гӧлӧсуйтан лунӧ открепительнӧй эскӧданпас сетігӧн бӧрйысьысьӧс содтӧд пыртӧны сійӧ бӧрйысян участокын бӧрйысьысьяс списокӧ, кӧні сійӧ лоас гӧлӧсуйтан лунӧ. Участокса бӧрйысян комиссия бӧрйысьысьяс списокын лӧсялана графаын пасйӧ “Гӧлӧсуйтіс №-а открепительнӧй эскӧданпас серти” бӧрйысьысьӧн сетӧм открепительнӧй эскӧданпаслысь номерсӧ индӧмӧн. Та бӧрын бӧрйысьысьлысь босьтӧны косялана талон, а выль пӧв гӧлӧсуйтӧм нуӧдігӧн — открепительнӧй эскӧданпас. Открепительнӧй эскӧданпасъяссӧ (косялана талонъяссӧ), мый подув вылын бӧрйысьысьясӧс пыртӧма бӧрйысьысьяс списокӧ, видзӧны ӧттшӧтш бӧрйысьысьяслӧн индӧм списоккӧд.

14. Открепительнӧй эскӧданпаслысь бланок воштӧм дырйи бӧрйысян комиссия, коді урчитіс татшӧм воштӧмсӧ, дзик пыр лӧсьӧдӧ лӧсялана акт да примитӧ помшуӧм, кӧні индӧ воштӧм открепительнӧй эскӧданпаслӧн бланоклысь номерсӧ, бланок воштан лоӧмторсӧ да воштан помкасӧ. Тайӧ помшуӧмӧн сійӧ жӧ лунӧ тӧдмӧдӧны вылынджык сулалысь мутас бӧрйысян комиссияӧс да Коми Республикаса бӧрйысян комиссияӧс. Тайӧ помшуӧм вылӧ подуласьӧмӧн Коми Республикаса бӧрйысян комиссия лыддьӧ лӧсялана открепительнӧй эскӧданпассӧ туйтӧмӧн, мый йылысь дзик пыр юӧртӧны улынджык сулалысь бӧрйысян комиссияяслы. Коми Республикаса бӧрйысян комиссия сідзжӧ вермӧ лыддьыны открепительнӧй эскӧданпасъяссӧ туйтӧмӧн мукӧд случайын, кор татшӧм открепительнӧй эскӧданпасъяс серти гӧлӧсуйтӧмыс торкӧ гражданалысь бӧрйысян инӧдъяссӧ. Туйтӧм открепительнӧй эскӧданпас оз ло подулӧн, медым пыртны бӧрйысьысьӧс бӧрйысьысьяс списокӧ. Бӧрйысьысьӧн татшӧм открепительнӧй эскӧданпас сетӧм дырйи сійӧс колӧ босьтны.

15. Сэк, кор Коми Республикаса Юралысьӧс бӧрйӧма Коми Республикаса Юралысь чинӧ ӧтувъя бӧрйысьӧмъяс дырйи либӧ Коми Республикаса Юралысь чинӧ ӧтувъя бӧрйысьӧмъяссӧ лыддьӧны артмытӧмӧн либӧ вынтӧмӧн, босьттӧм открепительнӧй эскӧданпасъяссӧ косялана талонъяскӧд ӧттшӧтш бӧрйысян комиссия бырӧдӧ Коми Республикаса Юралысь чинӧ бӧрйысьӧмъяслысь бӧртасъяс официальнӧя йӧзӧдан лун бӧрын коймӧд лунӧ.

Выль пӧв гӧлӧсуйтӧм нуӧдігӧн открепительнӧй эскӧданпасъяслысь косялана талонъяссӧ, кутшӧмъясӧс сетісны бӧрйысьысьяслы Коми Республикаса бӧрйысян комиссияӧн выль пӧв гӧлӧсуйтӧм индан лунсянь выль пӧв гӧлӧсуйтан лун водзса лунӧдз, бырӧдӧны гӧлӧсуйтан кад заводитчытӧдз. Выль пӧв гӧлӧсуйтан лунӧ гӧлӧсуйтан кад заводитчытӧдз босьттӧм открепительнӧй эскӧданпасъяссӧ бырӧдӧны косялана талонъяскӧд ӧттшӧтш.

Босьттӧм открепительнӧй эскӧданпасъяс да косялана талонъяс бырӧдӧм йылысь тӧдмӧгъяссӧ налысь лыд, а сідзжӧ открепительнӧй эскӧданпас номеръяс индӧмӧн лӧсялана бӧрйысян комиссия пыртӧ актӧ, кутшӧмӧс лӧсьӧдӧны Россия Федерацияса Шӧр бӧрйысян комиссияӧн вынсьӧдӧм форма серти.
16. Бӧрйысян комиссияяслы открепительнӧй эскӧданпасъяс сетӧны, открепительнӧй эскӧданпасъяс серти учёт нуӧдӧны, сы лыдын “Бӧрйысьӧмъяс” ГАС-ӧн вӧдитчӧмӧн, Россия Федерацияса Шӧр бӧрйысян комиссияӧн вынсьӧдӧм пӧрадок серти.”.

25. 50 статьяын:

1) 4 юкӧнӧ содтыны татшӧм коймӧд абзац:
“Сэк, кор вӧдитчӧны пырыс тыдалана гӧлӧсуйтан кудъясӧн, бӧрйысян бюллетень формасӧ урчитӧны гӧлӧсуйтан гусятор видзны коланлун серти, сэтшӧм случайысь кындзи, кор Коми Республикаса бӧрйысян комиссиялӧн помшуӧм серти татшӧм могӧн вӧдитчӧны конвертъясӧн.”;

2) 5 юкӧн:

а) 1 пунктын “вич;” кыв вежны “вич. Сэк, кор Коми Республикаса Юралысь чинӧ кык да унджык кандидатлӧн ов, ним да вич дзик ӧткодь, кандидатъяс йылысь тӧдмӧгъяссӧ йӧзӧдӧны бӧрйысян бюллетеньын кандидатъяслӧн чужан кадпас серти (медводз индыссьӧны арлыд серти ыджыдджык кандидат йылысь тӧдмӧгъяс), та дырйи сэк, кор Коми Республикаса Юралысь чинӧ кандидат вежис овсӧ, либӧ нимсӧ, либӧ вичсӧ бӧрйысян кампания дырйи либӧ Коми Республикаса Юралысь чинӧ бӧрйысьӧмъяс индӧм йылысь помшуӧм официальнӧя йӧзӧдан (публикуйтан) лунӧдз во чӧжӧн, бӧрйысян бюллетеньын сідзжӧ индӧны кандидатлысь водзджык овсӧ, нимсӧ, вичсӧ;” кывъясӧн;

б) 6 пункт гижны тадзи:
“6) “вӧзйӧма” кыв лӧсялана кансяма ютырлысь нимсӧ пасйӧмӧн тайӧ Оланпаслӧн 16 статьяса 3 юкӧнлӧн корӧмъяс серти;”;

в) 7 пунктын “ӧтйӧза ӧтмунӧм ним” кывъяс бӧрын содтыны “Федеральнӧй оланпаслӧн 35 статьяса 10 пунктлӧн корӧмъяс серти” кывъяс;

3) 15 юкӧнса мӧд сёрникузяын “тайӧ” кыв вежны “либӧ тайӧ статьяса 7 юкӧнӧн урчитӧм случайын лӧсялана” кывъясӧн.

26. 51 статьяса 2 юкӧнын “оланін” кыв бӧрын содтыны “(овланін)” кыв;

27. 511 статьяын:

1) содтыны татшӧм 11 юкӧн:
“11. Сэк, кор Коми Республикаса Юралысь чинӧ бӧрйысьӧмъяс вылын гӧлӧсуйтан луныс лӧсялӧ федеральнӧй канму власьт органъясӧ бӧрйысьӧмъяс вылын гӧлӧсуйтан лункӧд, кор оланпасӧн урчитӧма гӧлӧсуйтны открепительнӧй эскӧданпасъяс серти, тайӧ статьяӧн урчитӧм кадысь водз гӧлӧсуйтӧмсӧ оз нуӧдны. Татшӧм случайын урчитӧны открепительнӧй эскӧданпасъяс серти гӧлӧсуйтӧм.”;

2) 4 юкӧнса нёльӧд сёрникузяын “Торъя пасъяс” графаын” кывъяс вежны “лӧсялана графаын” кывъясӧн.

28. 52 статьяын:

1) 1 юкӧнӧ содтыны татшӧм абзац:
“Федеральнӧй оланпаслӧн 30 статьяса 3 пунктын индӧм йӧзлы позьӧ пырны гӧлӧсуйтан жыръясӧ гӧлӧсуйтны заводиттӧдз ӧти часысь оз водзджык.”;

2) 3 юкӧнса медводдза сёрникузяӧ содтыны “, а сэк, кор бӧрйысьысь гӧлӧсуйтӧ открепительнӧй эскӧданпас серти, - сідзжӧ открепительнӧй эскӧданпас сетӧм бӧрын” кывъяс;

3) 4 юкӧнӧ содтыны татшӧм нёльӧд сёрникузя: “Открепительнӧй эскӧданпас серти гӧлӧсуйтӧм нуӧдігӧн бӧрйысьысьяс списокын вӧчӧны лӧсялана содтӧд пасйӧдъяс.”;

4) 9 юкӧнса медводдза сёрникузяын “Коми Республикаса Юралысь чинӧ пасйӧм кандидатӧн,” кывъяс бӧрын содтыны “финансӧвӧй юалӧмъяс серти уполномочитӧм петкӧдлысьӧн,” кывъяс;

5) 10 юкӧнын:

а) медводдза абзацӧ содтыны татшӧм сёрникузя: “Сэк, кор Коми Республикаса бӧрйысян комиссия тайӧ Оланпаслӧн 50 статьяса 4 юкӧн серти примитіс конвертъясӧн вӧдитчӧм йылысь помшуӧм, бӧрйысьысь кабинаысь либӧ гусьӧн гӧлӧсуйтан мӧд торъя лӧсьӧдӧм местаысь бокын пуктӧ гижӧм бӧрйысян бюллетеньсӧ конвертӧ, кутшӧмӧс сылы сетӧ участокса бӧрйысян комиссияӧ пырысь, кодлӧн эм вына гӧлӧс инӧд, лемалӧ сійӧс, мый бӧрын лэдзӧ тайӧ конвертсӧ гӧлӧсуйтан кудйӧ.”;

б) мӧд абзац киритны;

6) 12 да 13 юкӧнъяс гижны тадзи:
“12. Гӧлӧсуйтӧм нуӧдігӧн, бӧрйысьысьяслысь гӧлӧсъяс арталігӧн да гӧлӧсуйтан кывкӧртӧдъяс йылысь участокса бӧрйысян комиссиялысь сёрнигижӧд лӧсьӧдігӧн гӧлӧсуйтан жырйын, участокса бӧрйысян комиссиялӧн жырйын вермӧны лоны йӧз, кодъясӧс индӧма Федеральнӧй оланпаслӧн 30 статьяса 3 пунктын. Тайӧ йӧзыс вермӧны видзӧдны кыдзи дугдывтӧг, сідзи и наӧн ас вӧляысь бӧрйӧм кадколастъясӧ став видзӧдан кадколаст чӧжӧн, найӧс мытшӧдтӧг лэдзӧны жырйӧ (жыръясӧ), кӧні гӧлӧсуйтӧны да арталӧны бӧрйысьысьяслысь гӧлӧсъяссӧ. Гӧлӧсуйтӧм да бӧрйысьысьяслысь гӧлӧсъяс арталӧм бӧрся видзӧдысь йӧзлысь списоксӧ лӧсьӧдӧ участокса бӧрйысян комиссия индӧм йӧзӧн сетӧм документъяс вылӧ подуласьӧмӧн.

13. Участокса бӧрйысян комиссияӧ пырысьӧс дзик пыр вештӧны сылӧн уджысь, а видзӧдысь да мукӧд йӧз петӧны гӧлӧсуйтан жырйысь сэк, кор найӧ торкӧны бӧрйысьӧмъяс да референдумъяс йылысь Россия Федерацияса оланпастэчас да татшӧм торкӧмсӧ эрдӧдӧма ёрдӧн индӧм пӧрадок серти. Ёрдлысь лӧсялана помшуӧмсӧ збыльмӧдӧны инӧд видзан органъяс. Инӧд видзан органъяс сідзжӧ могмӧдӧны федеральнӧй оланпас серти гражданалысь видзчысянлунсӧ да ӧтйӧза пӧрадоксӧ гӧлӧсуйтан жырйын да бӧрйысян участок мутасын.”.

29. 54 статьяын:

1) 1 юкӧнса медводдза сёрникузяын “кодъясӧс пыртӧма либӧ кодъяслӧн эм инӧд пырны” кывъяс вежны “кодъяслӧн эм инӧд пырны либӧ кодъясӧс пыртӧма” кывъясӧн;

2) 2 юкӧнса нёльӧд сёрникузяӧ “(вомгора шыӧдчӧмъяссӧ)” кывъяс бӧрын содтыны “веськыда заявление (вомгора шыӧдчӧм) сетан лунӧ” кывъяс;

3) 7 юкӧнын:

а) медводдза сёрникузяын “кодъяс бӧрйысьысьяслӧн заявлениеяс (вомгора шыӧдчӧм) серти мунӧны гӧлӧсуйтан жырйысь бокын гӧлӧсуйтӧм нуӧдӧм могысь” кывъяс вежны “кодъяс нуӧдӧны гӧлӧсуйтӧмсӧ гӧлӧсуйтан жырйысь бокын” кывъясӧн;

б) мӧд сёрникузяын “мунан кад кежлӧ” кывъяс вежны “комиссияӧ пырысьяслӧн мунан (петан) кад кежлӧ” кывъясӧн;

в) содтыны татшӧм нёльӧд сёрникузя: “Бӧрйысьысьяс списокӧ вӧчӧны пасйӧд сы йылысь, мый лӧсялана бӧрйысьысь дорӧ мунісны (петісны) участокса бӧрйысян комиссияӧ пырысьяс.”.

30. 55 статьялӧн 2 юкӧнса 5 пунктын:

1) дас ӧкмысӧд абзацын “Паныд” позиция серти;” кывъяс вежны “Паныд” позиция серти.” кывъясӧн;

2) содтыны татшӧм абзацъяс:
“Открепительнӧй эскӧданпасъяс серти гӧлӧсуйтӧм нуӧдігӧн гӧлӧсуйтан кывкӧртӧдъяс йылысь сёрнигижӧдӧ быть колӧ пыртны содтӧд татшӧм визьяс:

10а визь: участокса бӧрйысян комиссияӧн босьтан открепительнӧй эскӧданпас лыд;

10б визь: открепительнӧй эскӧданпас лыд, кутшӧмъясӧс участокса бӧрйысян комиссия сетіс бӧрйысьысьяслы бӧрйысян участок вылын гӧлӧсуйтан лунӧдз (выль пӧв гӧлӧсуйтӧм нуӧдігӧн – косялан талонтӧг открепительнӧй эскӧданпас лыд, кутшӧмъясӧс сетісны бӧрйысьысьяслы бӧрйысян участок вылын выль пӧв гӧлӧсуйтан лунӧдз);

10в визь: бӧрйысьысь лыд, кодъяс гӧлӧсуйтісны открепительнӧй эскӧданпас серти бӧрйысян участок вылын;

10г визь: босьттӧм открепительнӧй эскӧданпас лыд (выль пӧв гӧлӧсуйтӧм нуӧдігӧн – бырӧдӧм босьттӧм открепительнӧй эскӧданпас лыд);

10д визь: мутас бӧрйысян комиссияӧн бӧрйысьысьяслы сетӧм открепительнӧй эскӧданпас лыд;

10е визь: воштӧм открепительнӧй эскӧданпас лыд;”.

31. 56 статьяын:

1) 1 юкӧнӧ содтыны татшӧм сёрникузя: “Федеральнӧй оланпаслӧн 30 статьяса 3 пунктын индӧм йӧзлы быть колӧ сетны позянлун лоны бӧрйысьысьяслысь гӧлӧсъяс арталігӧн да видзӧдны найӧс арталӧм бӧрся.”;

2) 3 юкӧнын:

а) мӧд сёрникузя киритны;

б) содтыны татшӧм абзацъяс:
“Открепительнӧй эскӧданпасъяс серти гӧлӧсуйтӧм нуӧдігӧн участокса бӧрйысян комиссияӧн веськӧдлысь, веськӧдлысьӧс вежысь либӧ секретар та бӧрын висьталӧ босьттӧм открепительнӧй эскӧданпас лыдсӧ (выль пӧв гӧлӧсуйтӧм нуӧдігӧн висьталӧ бырӧдӧм босьттӧм открепительнӧй эскӧданпас лыдсӧ), мый индӧма актын, кутшӧмӧс лӧсьӧдӧма тайӧ Оланпаслӧн 491 статьяса 16 юкӧн серти, мый пыртӧны гӧлӧсуйтан кывкӧртӧдъяс йылысь сёрнигижӧдлӧн да сылӧн паськӧдӧм формалӧн 10г визьӧ.

Бырӧдӧм открепительнӧй эскӧданпасъясӧн, косялан талонъясӧн да открепительнӧй эскӧданпасъясӧн вермӧны видзӧдӧмӧн тӧдмасьны йӧз, кодъяс эмӧсь гӧлӧсъяс арталігӧн, участокса бӧрйысян комиссияӧ вына гӧлӧс инӧда пырысьяслӧн видзӧдӧм улын.”;

3) 4 юкӧнӧ содтыны татшӧм абзац:
“Открепительнӧй эскӧданпасъяс серти гӧлӧсуйтӧм нуӧдігӧн участокса бӧрйысян комиссияӧн веськӧдлысь, веськӧдлысьӧс вежысь либӧ секретар висьталӧ да пыртӧ гӧлӧсуйтан сёрнигижӧдлӧн да сылӧн паськӧдӧм формалӧн 10а визьӧ открепительнӧй эскӧданпас лыд, кутшӧмӧс босьтіс участокса бӧрйысян комиссия.”;

4) 5 юкӧнын:

а) 1 пунктӧ содтыны “(открепительнӧй эскӧданпасъяс серти гӧлӧсуйтӧм нуӧдігӧн – сідзжӧ бӧрйысьысьяс лыд учётӧ босьттӧг, кодъяслы открепительнӧй эскӧданпасъяссӧ сетісны мутас да участокса бӧрйысян комиссияяс)” кывъяс;

б) содтыны татшӧм 5 – 7 пунктъяс:
“5) открепительнӧй эскӧданпас лыд, кутшӧмъясӧс участокса бӧрйысян комиссия сетіс бӧрйысьысьяслы бӧрйысян участок вылын гӧлӧсуйтан лунӧдз (открепительнӧй эскӧданпасъяс серти гӧлӧсуйтӧм нуӧдігӧн);

6) открепительнӧй эскӧданпас лыд, кутшӧмъясӧс мутас бӧрйысян комиссия сетіс бӧрйысьысьяслы (открепительнӧй эскӧданпасъяс серти гӧлӧсуйтӧм нуӧдігӧн);

7) бӧрйысьысь лыд, кодъяс гӧлӧсуйтісны бӧрйысян участок вылын открепительнӧй эскӧданпасъяс серти (открепительнӧй эскӧданпасъяс серти гӧлӧсуйтӧм нуӧдігӧн).”;

5) 6 юкӧнӧ содтыны татшӧм квайтӧд – ӧкмысӧд абзацъяс:
“5) 10б визьӧ - открепительнӧй эскӧданпас лыд, кутшӧмъясӧс участокса бӧрйысян комиссия сетіс бӧрйысьысьяслы бӧрйысян участок вылын (открепительнӧй эскӧданпасъяс серти гӧлӧсуйтӧм нуӧдігӧн);

6) 10в визьӧ - бӧрйысьысь лыд, кодъяс гӧлӧсуйтісны бӧрйысян участок вылын открепительнӧй эскӧданпасъяс серти (открепительнӧй эскӧданпасъяс серти гӧлӧсуйтӧм нуӧдігӧн);

7) 10д визьӧ - открепительнӧй эскӧданпас лыд, кутшӧмъясӧс мутас бӧрйысян комиссия сетіс бӧрйысьысьяслы (открепительнӧй эскӧданпасъяс серти гӧлӧсуйтӧм нуӧдігӧн).

Открепительнӧй эскӧданпасъяс серти гӧлӧсуйтӧм нуӧдігӧн индӧм вӧчӧмъяс збыльмӧдӧм бӧрын прӧверитӧны татшӧм контрольнӧй соотношение: колӧ, медым участокса бӧрйысян комиссияӧн босьтӧм открепительнӧй эскӧданпас лыдыс вӧлі сы мында жӧ, мыйта открепительнӧй эскӧданпас лыдыс, кутшӧмӧс участокса бӧрйысян комиссия сетіс бӧрйысьысьяслы бӧрйысян участок вылын гӧлӧсуйтан лунӧдз, да босьттӧм открепительнӧй эскӧданпас лыдыс (выль пӧв гӧлӧсуйтӧм нуӧдігӧн – бӧрйысян участок вылын бырӧдӧм открепительнӧй эскӧданпас лыдыс). Сэк, кор индӧм контрольнӧй соотношениеыс оз артмы, участокса бӧрйысян комиссия примитӧ бӧрйысьысьяс списокӧ пыртӧм мыччӧдъяс да босьттӧм (бырӧдӧм) открепительнӧй эскӧданпасъяс содтӧд арталӧм йылысь помшуӧм. Сэк, кор содтӧд арталӧм бӧрын индӧм контрольнӧй соотношениеыс бара оз артмы, участокса бӧрйысян комиссия примитӧ лӧсялана помшуӧм, кутшӧмӧс содтӧны гӧлӧсуйтан кывкӧртӧдъяс йылысь сёрнигижӧдӧ, да пыртӧ лӧсявтӧмлун йылысь мыччӧдъяссӧ гӧлӧсуйтан кывкӧртӧдъяс йылысь сёрнигижӧдлӧн да сылӧн паськӧдӧм формалӧн 10е визьӧ. Сэк, кор индӧм контрольнӧй соотношение артмӧ, 10е визьӧ пуктӧны “0” лыдпас.”;

6) 11 юкӧнын:

а) медводдза сёрникузяӧ содтыны “, либӧ сэні абу торъя пас (марка) сэк, кор сыӧн вӧдитчӧны” кывъяс;

б) мӧд сёрникузяын “арталігӧн” кыв вежны “веськыда арталігӧн” кывъясӧн;

7) 20 юкӧнса медводдза сёрникузя гижны тадзи: “Сы бӧрын, кор участокса бӧрйысян комиссияӧ сёрнитчан гӧлӧс инӧда пырысьяс да видзӧдысьяс тӧдмасьӧны юклӧм бӧрйысян бюллетеньясӧн, нуӧдӧны гӧлӧсуйтан кывкӧртӧдъяс йылысь сёрнигижӧдӧ пыртӧм мыччӧдъяслӧн контрольнӧй соотношение серти прӧверка тайӧ Оланпас дорӧ 2 содтӧд серти (сэтшӧм контрольнӧй соотношение кындзи, кутшӧм серти прӧверкасӧ нуӧдӧны тайӧ статьяса 6 юкӧн серти).”;

8) 21 юкӧнса нёльӧд сёрникузя гижны тадзи: “Татшӧм ногӧн пуктӧм бӧрйысян бюллетеньяссӧ, а сідзжӧ упакуйтӧм открепительнӧй эскӧданпасъяссӧ, бӧрйысьысьяс списоксӧ меститӧны мешӧкъясӧ либӧ кӧрӧбъясӧ, мыйяс вылӧ пасйӧны бӧрйысян участок номер, став упакуйтӧм бӧрйысян бюллетень ӧтувъя лыд, став упакуйтӧм открепительнӧй эскӧданпас ӧтувъя лыд.”;

9) 26 юкӧнӧ содтыны татшӧм сёрникузя: “Сэк, кор сёрнигижӧд копиясӧ вӧчӧны копия вӧчан техникатӧг, сёрнигижӧд копияын участокса бӧрйысян комиссияӧ пырысьяслысь овсӧ, нимсӧ да вичсӧ индыны да пуктыны кырымпас оз ков.”;

10) 29 юкӧнса медводдза сёрникузя гижны тадзи: “Сэк, кор гӧлӧсуйтан кывкӧртӧдъяс йылысь сёрнигижӧд кырымалӧм бӧрын да сылысь медводдза экземплярсӧ мутас бӧрйысян комиссияӧ мӧдӧдӧм бӧрын участокса бӧрйысян комиссия, коді лӧсьӧдіс сёрнигижӧдсӧ, аддзис сёрнигижӧдлӧн 1 – 12 визьясын (открепительнӧй эскӧданпасъяс серти гӧлӧсуйтӧм нуӧдігӧн – 10а – 10е визьясын) тырмытӧмтор (описка, опечатка либӧ мыччӧдъяс содтӧмын ӧшыбка) либӧ тырмытӧмторсӧ аддзис мутас бӧрйысян комиссия сёрнигижӧд лӧсьӧдӧм серти водзвыв прӧверка дырйи, участокса бӧрйысян комиссиялы колӧ видлавны асланыс чукӧртчылӧм вылын сёрнигижӧдлӧн 1 – 12 визьясӧ (открепительнӧй эскӧданпасъяс серти гӧлӧсуйтӧм нуӧдігӧн – 10а – 10е визьясӧ) стӧчмӧдӧмъяс пыртӧм йылысь юалӧм.”.

32. 58 статьяын:

1) 7 юкӧнӧ содтыны татшӧм сёрникузяяс: “Открепительнӧй эскӧданпасъяс серти гӧлӧсуйтігӧн мутас бӧрйысян комиссиялӧн гӧлӧсуйтан кывкӧртӧдъяс йылысь сёрнигижӧдӧ пыртӧны мутас бӧрйысян комиссияӧн босьтӧм открепительнӧй эскӧданпас лыд йылысь, улынджык сулалысь участокса бӧрйысян комиссияяслы сетӧм открепительнӧй эскӧданпас лыд йылысь, мутас бӧрйысян комиссияын кольӧм босьттӧм открепительнӧй эскӧданпас лыд йылысь (выль пӧв гӧлӧсуйтӧм нуӧдігӧн – мутас бӧрйысян комиссияӧн бырӧдӧм босьттӧм открепительнӧй эскӧданпас лыд йылысь) да мутас бӧрйысян комиссияын воштӧм открепительнӧй эскӧданпас лыд йылысь мыччӧдъяс. Мутас бӧрйысян комиссиялӧн своднӧй таблицаӧ пыртӧны сідзжӧ участокса бӧрйысян комиссиялӧн сёрнигижӧдысь тайӧ комиссияӧн босьтӧм открепительнӧй эскӧданпас лыд йылысь, тайӧ участокса бӧрйысян комиссияӧн сетӧм открепительнӧй эскӧданпас лыд йылысь, участокса бӧрйысян комиссияын кольӧм босьттӧм открепительнӧй эскӧданпас лыд йылысь (выль пӧв гӧлӧсуйтӧм нуӧдігӧн – участокса бӧрйысян комиссияӧн бырӧдӧм босьттӧм открепительнӧй эскӧданпас лыд йылысь) да участокса бӧрйысян комиссияын воштӧм открепительнӧй эскӧданпас лыд йылысь мыччӧдъяссӧ.”;

2) 14 юкӧнын:

а) медводдза сёрникузяын “1 – 12 визьясӧ стӧчмӧдӧмъяс пыртӧм йылысь” кывъяс бӧрын содтыны “(сэк, кор гӧлӧсуйтӧны открепительнӧй эскӧданпасъяс серти – 10а – 10е визьясӧ)” кывъяс;

б) содтыны татшӧм сёрникузя: “Сэк, кор колӧ пыртны стӧчмӧдӧмъяс гӧлӧсуйтан кывкӧртӧдъяс йылысь сёрнигижӧдлӧн 13 да водзӧ визьясӧ, гӧлӧсъяссӧ выльысь арталӧны Федеральнӧй оланпаслӧн 69 статьяса 9 пунктӧн, тайӧ статьяса 4 юкӧнӧн урчитӧм пӧрадок серти.”.

33. 59 статьяса 5 юкӧнӧ содтыны татшӧм сёрникузяяс: “Открепительнӧй эскӧданпасъяс серти гӧлӧсуйтӧм нуӧдігӧн Коми Республикаса Юралысь чинӧ бӧрйысьӧмъяслӧн бӧртасъяс йылысь Коми Республикаса бӧрйысян комиссиялӧн сёрнигижӧдӧ сідзжӧ пыртӧны Коми Республикаса бӧрйысян комиссияӧн босьтӧм открепительнӧй эскӧданпас лыд йылысь, мутас бӧрйысян комиссияяслы сетӧм открепительнӧй эскӧданпас лыд йылысь, Коми Республикаса бӧрйысян комиссияын кольӧм босьттӧм открепительнӧй эскӧданпас лыд йылысь (выль пӧв гӧлӧсуйтӧм нуӧдігӧн – Коми Республикаса бӧрйысян комиссияӧн бырӧдӧм босьттӧм открепительнӧй эскӧданпас лыд йылысь) да Коми Республикаса бӧрйысян комиссияын воштӧм открепительнӧй эскӧданпас лыд йылысь мыччӧдъяс. Коми Республикаса бӧрйысян комиссиялӧн своднӧй таблицаӧ пыртӧны сідзжӧ быд мутас бӧрйысян комиссиялӧн сёрнигижӧдысь тайӧ бӧрйысян комиссияӧн босьтӧм открепительнӧй эскӧданпас лыд йылысь, тайӧ мутас бӧрйысян комиссияӧн улынджык сулалысь участокса бӧрйысян комиссияяслы сетӧм открепительнӧй эскӧданпас лыд йылысь, лӧсялана мутас бӧрйысян комиссияын кольӧм босьттӧм открепительнӧй эскӧданпас лыд йылысь (выль пӧв гӧлӧсуйтӧм нуӧдігӧн – лӧсялана мутас бӧрйысян комиссияӧн бырӧдӧм босьттӧм открепительнӧй эскӧданпас лыд йылысь) да мутас бӧрйысян комиссияын воштӧм открепительнӧй эскӧданпас лыд йылысь мыччӧдъяссӧ. Своднӧй таблицасӧ кырымалӧны Коми Республикалӧн бӧрйысян комиссияӧн веськӧдлысь (веськӧдлысьӧс вежысь) да секретар.”.

34. “Коми Республикаса Юралысь чинӧ бӧрйысьӧмъяс йылысь” Коми Республикаса Оланпас дорӧ 1 содтӧд гижны тайӧ Оланпас дорӧ 1 содтӧд серти.

35. “Коми Республикаса Юралысь чинӧ бӧрйысьӧмъяс йылысь” Коми Республикаса Оланпас дорӧ 2 содтӧд гижны тайӧ Оланпас дорӧ 2 содтӧд серти.
2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун мысти. 
Коми Республикаса Юралысьлысь 

могъяс недыр олӧмӧ пӧртысь 
 
 

           С.А. Гапликов 

Сыктывкар 

2016 вося ода-кора тӧлысь 6 лун 

44-РЗ №
“Коми Республикаса Юралысь

чинӧ бӧрйысьӧмъяс йылысь”

Коми Республикаса Оланпасӧ

вежсьӧмъяс пыртӧм йылысь”

Коми Республикаса Оланпас дорӧ

1 содтӧд

“Коми Республикаса Юралысь

чинӧ бӧрйысьӧмъяс йылысь”

Коми Республикаса Оланпас дорӧ

1 содтӧд

КАНДИДАТ ВӦСНА КЫРЫМАСЯН ЛИСТ

Коми Республикаса Юралысь чинӧ бӧрйысьӧмъяс

20___ вося _____________ “____” лун 
(гӧлӧсуйтан кадпас)
	Ме,
	
	,
	
	,

	
	(ов, ним, вич)
	
	(чужан кадпас)
	

	

	(мортлӧн статус: муниципальнӧй юкӧнлӧн бӧрйӧм органса депутат бӧрйӧм органлысь ним индӧмӧн,

	

	муниципальнӧй юкӧнса юралысь чин ним индӧмӧн:

	
	,

	муниципальнӧй юкӧн ним, кӧні збыльмӧдӧны ассьыныс уджмогъяссӧ муниципальнӧй юкӧнлӧн бӧрйӧм органса депутат либӧ муниципальнӧй бӧрйысьӧмъяс вылын бӧрйӧм муниципальнӧй юкӧнса юралысь)

	

	кырымася
	

	

	(бӧрйысян ӧтув ним)


бӧрйысян ӧтулӧн Коми Республикаса Юралысь чинӧ кандидатӧ вӧзйӧм 
	Россия Федерацияса гражданин
	

	
	вӧсна,

	(ов, ним, вич)
	

	
	, коді уджалӧ
	

	(чужан кадпас)
	
	

	
	,

	(шӧр уджалан либӧ служитан места, уджалан чин (сэк, кор шӧр уджалан либӧ служитан местаыс абу — удж сикас)

	коді олӧ
	

	
	(Россия Федерацияса субъект, район, кар, мукӧд олан пункт ним,

	
	.

	кӧні кандидатыс олӧ)
	


	Ов, ним,вич
	Кырымпас
	Кырымпас пуктан кадпас 
	Кырымпас пуктан кад 

	
	
	
	


Кырымпаслысь збыльлунсӧ эскӧдӧм йылысь нотариуслӧн эскӧдан гижӧд.
Пасйӧд. Сэк, кор Коми Республикаса Юралысь чинӧ кандидатлӧн (водзӧ – кандидат), кодлысь мыччӧдъяссӧ индӧны Коми Республикаса Юралысь чинӧ кандидат вӧсна кырымасян листын (водзӧ - кырымасян лист), вӧлі либӧ эм судимосьт, кырымасян листын кандидатлӧн ов, ним, вич бӧрын индыссьӧны тайӧ кандидатлӧн судимосьт йылысь тӧдмӧгъяс.”.
“Коми Республикаса Юралысь

чинӧ бӧрйысьӧмъяс йылысь”

Коми Республикаса Оланпасӧ

вежсьӧмъяс пыртӧм йылысь”

Коми Республикаса Оланпас дорӧ

2 содтӧд

“Коми Республикаса Юралысь

чинӧ бӧрйысьӧмъяс йылысь”

Коми Республикаса Оланпас дорӧ
2 содтӧд
ГӦЛӦСУЙТАН КЫВКӦРТӦДЪЯС ЙЫЛЫСЬ СЁРНИГИЖӦДӦ ПЫРТӦМ МЫЧЧӦДЪЯСЛӦН КОНТРОЛЬНӦЙ СООТНОШЕНИЕ
(лыдпасъясӧн индӧма сёрнигижӧд визьяс, кутшӧмъясӧс нумеруйтӧма “Коми Республикаса Юралысь чинӧ бӧрйысьӧмъяс йылысь”

Коми Республикаса Оланпаслӧн 55 статья серти) 
1 унджык либӧ ӧткодь 3 + 4 + 5

2 ӧткодь 3 + 4 + 5 + 6 + 11 ‒ 12

7 + 8 ӧткодь 9 + 10

10 ӧткодь 13 + сёрнигижӧдлӧн став водзӧ визьяскӧд

10а ӧткодь 10б + 10г + 10е (сэк, кор Коми Республикаса Юралысь чинӧ бӧрйысьӧмъяс нуӧдігӧн вӧдитчӧны открепительнӧй эскӧданпасъясӧн)”.
